PLP Lamenta Governu La Fé Informasaun ba Parlamentu Nasional
Kona-ba Akizisaun Asaun Greater Sunrise

Dili, 29 Outubru 2026 — Prezidente Bankada PLP iha Parlamentu Nasional, Deputada Maria
Angelina Lopes Sarmento, lamenta katak Governu seidauk fé informasaun ne’ebé sufisiente ba
reprezentante povu iha Parlamentu Nasional kona-ba prosesu akizisaun asaun partisipasaun hosi
Woodside Energy no Osaka Gas iha projetu Greater Sunrise.

Deputada Lita sublifia katak Parlamentu Nasional, nu’udar érgaun reprezentativu povu nian, tenke
hetan informasaun kona-ba desizaun estratéjiku Governu nian, liuliu bainhira desizaun hirak-ne’e
envolve investimentu boot no rekursu finanseiru Estadu nian.

“Se Governu la foé informasaun ba Parlamentu, ida-ne’e hatudu katak Governu
seidauk iha vontade di’ak atu koopera ho forsa politika hotu-hotu ne’ebé
reprezenta povu iha Uma Fukun Parlamentu Nasional,” dehan Deputada Lita.

Deputada Lita konsidera katak aumentu partisipasaun Timor-Leste nian iha Greater Sunrise bele sai
oportunidade estratéjika atu hametin pozisaun negosiasaun kona-ba dezenvolvimentu kampu GS.
Maski nune’e, nia husu Governu atu aprezenta estudu viabilidade komersidl no finanseira ho rigor
inklui andlize kona-ba risku no retornu investimentu, antes foti desizaun importante sira.

Liutan Deputada Lita sublifia katak investimentu estratéjiku ho valér signifikativu hanesan Greater
Sunrise presiza iha konsensu nasional entre partidu politiku sira no lideransa nasional, atu garante
sustentabilidade no kontinuidade projetu ne’e iha futuru.

Tuir nia, dezenvolvimentu Greater Sunrise la’ds responsabilidade Governu ida de’it nian ka Lider ida
de'it nian maibé ne'e interese nasional Timor-Leste nian ba bem estar Estadu no povu nian.

Deputada Lita mds husu ba Governu atu esplika fonte finansiamentu ba infraestrutura gasduto
submarinos no nia fasilidade sira ne’ebé presiza hodi lori gds hosi Greater Sunrise mai Timor-Leste.
Finansiamentu ne’e sei mai hosi Fundu Petréleu, empréstimu ka fonte seluk.

Deputada Lita alerta katak desizaun kona-ba investimentu no infraestrutura tenke bazeia ba estudu
tékniku, analize komersial no avaliasaun finanseira ne’ebé rigorozu, atu evita risku ba
sustentabilidade finanseira Estadu nian.

Ikusmai, nia husu Governu atu la uza asuntu Greater Sunrise nu’udar instrumentu atu akuza
opozisaun kontra interese nasional hodi defende katak Governu, opozisaun no lideransa nasional
tenke buka dalan atu harii konsensu kona-ba projetu ne’e, atu nune’e responsabilidade no benefisiu
hosi projetu GS hanesan susesu Timor-Leste tomak nian.

Tuir komunikadu ofisial Timor GAP, E.P., iha 27 Outubru 2026, Timor GAP asina akordu atu sosa
partisipasaun 33,44% hosi Woodside Energy iha Greater Sunrise, ho valér totdl ne’ebé bele to’o
USS$200 millaun. Valér ne’e sei selu tuir etapa no depende ba kondisaun sira ne’ebé hakerek iha
akordu.

Antes ne’e, iha 2 Setembru 2026, Timor GAP mds anuncia akordu atu sosa partisipasaun 10% hosi
Osaka Gas Australia iha projetu hanesan. Komunikadu ne’e la hatudu presu akizisaun.

Antes akizisaun rua ne’e kompleta, estrutura partisipasaun iha projetu mak Timor GAP 56,56%,
Woodside Energy 33,44% no Osaka Gas Australia 10%. Bainhira transasaun rua ne’e kompleta, no
hetan aprovasaun governamentdl no regulatéria ne’ebé presiza, Timor GAP sei sai titular ba 100%
partisipasaun iha Greater Sunrise.



